
ESKORIATZAKO UDALA

IRAGARKIA

2022ko apirilaren 28ko Alkate erabakiz, deialdia egin da “Eskoriatzan merkataritza eta ostalaritza
sustatzeko diru laguntzak (2022)” emateko, eta, era berean, 2.000,00 €-ko gastua onartu da indarrean
dagoen aurrekontuko 0500.471.431.00.01 aurrekontu aplikazioaren kargura.

Eskoriatzan, 2022ko maiatzaren 2an .

ALKATEA,

alkatetza

JOSE RAMON ZUBIZAR A ALEGRIA
2022/05/021306:1

ERANSKINA:

Eskoriatzan merkataritza eta ostalaritza sustatzeko diru laguntzak OINARRIAK

ESKORIATZAN MERKATARITZA ETA OSTALARITZA SUSTATZEKO DIRU LAGUNTZAK
EMATEKO ARAUDIA

Eskoriatzako merkataritzak eta ostalaritzak gero eta zailtasun handiagoak dituzte, besteak beste,

ondorengo arrazoiengatik:

e Gero eta merkataritza establezimendu gutxiago daude.
o Erosketak egiteko modu berrien garapena (internet, outlet...).
e Merkatal denda handien konpetentzia.

Egoera horrek merkataritza eta ostalaritza dinamizatzeko eta hobetzeko ekintzak garatzera eraman du
Eskoriatzako Udala, azken finean, helburua merkataritza sustatzea baita.

1. artikulua: XEDEA.

Oinarri hauen helburua da diru laguntzak ematea norgehiagokarik gabeko erregimenean Eskoriatzako
merkataritza eta ostalaritza hobetu, sustatu eta dinamizatzeko jarduerak finantzatzeko.

2. artikulua: ARAUDI APLIKAGARRIA.

Oinarri hauek eta diru laguntzak ematerakoan indarrean dauden gainerako arauek arautuko dituzte
diru laguntza hauek eta baita onuradunaren eta erakunde emailearen arteko harreman juridikoa ere.

Oinarri hauetan aurreikusi gabekoetarako honako hauek aplikatuko dira:

e Eskoriatzako Udalak dirulaguntzak emateko erregimena arautzeko ordenantza orokorra.

e 30/2015 Legeak, Administrazio Publikoen Administrazio Prozedura Erkidearenak.

e Dirulaguntzei buruzko azaroaren 17ko 38/2003 Lege Orokorrak (Estatuko Boletin Ofiziala:
2003-11-18) eta lege hori garatzeko uztailaren 21eko 887/2006 Errege dekretuz onartutako
Dirulaguntzei buruzko Erregelamendu Orokorrak.

e Euskadiko Toki Erakundeei buruzko apirilaren 7ko 2/2016 Legeak, eta, zehazki, 17.25
artikuluak, honako hau jasotzen duena udalerrien eskumen propiotzat: "Tokiko ekonomia- eta
gizarte-garapena eta tokiko enplegu-politikak edo -planak".

Araudi honetan jaso ez diren alderdi guztietan, Dirulaguntzei buruzko 38/2003 Lege Orokorra eta
indarrean dauden gainerako legeak aplikatuko dira.

3. artikulua: ORGANO ESKUDUNA.

Oinarri hauek onartzeko organo eskuduna Udalbatzarra da (Toki Araubidearen Oinarriak arautzen
dituen 7/1985 Legearen 22.2.e artikuluan aurreikusitakoaren arabera).

4. artikulua: DIRUZ LAGUNGARRI DIREN JARDUERAK.

Egun dauden edo irekiko diren merkataritza edo ostalaritza establezimendu bakoitzeko aurrerago
zehaztuko diren jarduerak diruz lagundu ahal izango dira, betiere, oinarri hauetan ezarritako
baldintzak betez gero eta 2021. urteko urtarrilaren eta 2022. urteko urriaren artean egindakoak badira.

Diruz lagunduko diren jarduerak:

<> Errotuluak jartzea: errotulotzat hartuko dira fatxadan nahiz merkatal edo
ostalaritza establezimenduaren ate eta kristaletan jartzen direnak.
X Irudi korporatiboa hobetu eta sustatzea: irudi korporatiboko elementuak izan

daitezke toldoak, bisita txartelak, zigiluak, fakturak, ibilgailuen errotulazioak, poltsak eta
batzeko paperak edo antzeko elementuak.

5. artikulua: JARDUEREK BETEBEHARREKO BALDINTZAK.
Errotuluak jartzeko diru laguntzak jasotzeko baldintzak:

Errotulua jartzeko baimena izatea.

Errotulua euskara hutsean egotea.

Errotuluan jardueraren izena agertzea (hau da, taberna, jatetxea...).
Testua zuzen idatzita egotea.

Irudi Korporatiboa eguneratzeko diru laguntzak jasotzeko baldintzak

ul

e Errotulua euskara hutsean egotea.
e Errotuluan jardueraren izena agertzea (hau da, taberna, jatetxea...).
e Testua zuzen idatzita egotea.

6. artikulua: ONURADUNAK.

Onuradun izan ahalko dira ondorengo baldintzak betetzen dituzten pertsona fisikoak, juridikoak eta
baita ondasun-erkidegoak ere:

a.- Merkataritza edo ostalaritza jarduera bat Eskoriatzan egitea edo egiteko asmoa izatea.
b.- Jarduera hori egiteko udal lizentzia izatea.

c.- Azaroaren 17ko 38/2003 Legeko 13. artikuluko 2. eta 3. ataletan aipatzen diren diru
laguntzak jasotzeko debekuetatik batean ere ez egotea.

Izaera publikoa duten entitateei ez zaie diru laguntzarik emango.
7. artikulua: DIRU LAGUNTZAK ESKATZEKO MODUA ETA EPEA.

Eskaerak sinatutako eskaera-orri bidez egin beharko dira, eta udaletxean eta webgunean eskura
dauden eskaera ereduari egokitu beharko dira.

Eskaerak astelehenetik ostiralera, egun baliodunetan, jendearentzako ordutegian, aurkeztu ahal
izango dira Udal Erregistro Orokorrean edo, telematikoki, HERRITARREN ATARIAN.

Eskaerak aurkezteko epea diru laguntzetarako deialdia Gipuzkoako Aldizkari Ofizialean argitaratu
ondorengo egun baliodunean hasiko da.

Eskaerak aurkezteko epea urriaren 28an amaituko da.

1. Eskaera orriekin batera, eskatzaileek ondorengo dokumentuak aurkeztu beharko dituzte:
Nortasun Agiri Nazionalaren edo identitate fiskalaren txartelaren kopia.

2. Banketxe edo aurrezki kutxa batek emandako agiria, ziurtatzeko bere izenean kontu
korronte bat duela. Dokumentu hori laguntza lehen aldiz eskatzen denean edo kontuan
aldaketaren bat gertatu denean aurkeztu beharko da soilik.

3. Gizarte Segurantzarekiko, Foru Ogasunekiko eta Eskoriatzako Udalarekiko ordainketak
egunean dituela dioten ziurtagiriak.

4. Eskoriatzako Udalak zuzenean eskatuko dizkie beste administrazio batzuei eskatzaileak
zerga-betebeharrak eta Gizarte Segurantzarekikoak bete dituela egiaztatzeko behar diren
datuak. Eskatzailea aurka agertzen bada, zerga-betebeharrak eta Gizarte
Segurantzarekikoak egunean dituela egiaztatzen duten agiriak aurkeztu beharko ditu.

5. Beste erakunde edo organismo batzuei egindako diru laguntza eskaerak edo horiek
dagoeneko emandakoak jasotzen dituen zinpeko aitorpena.

6. Azaroaren 17ko 38/2003 Legeko 13. artikuluko 2. eta 3. ataletan aipatzen diren diru
laguntzak jasotzeko debekuetatik batean ere ez egotearen zinpeko adierazpena.

ul

7. Jarriko den errotuluaren edo egingo den elementuaren testu eta diseinu proposamena.
Dagoeneko errotulua jarrita edo elementua eginda badago, haren argazkia edo ale baten
kopia.

8. Gastuaren aurrekontua edo faktura (gastua eginda dagoenean).
Eskaera aurkezteak eskatzaileak oinarri hauetan ezarritako baldintzak osorik onartzea dakar.
8. artikulua: AKATSAK ZUZENTZEA ETA DOKUMENTAZIO OSAGARRIA.

Eskabideak edo horrekin aurkeztu beharreko dokumentuek akatsik izanez gero edo osatugabeak
badira, interesdunari, azaroaren 26ko 30/1992 Legeko 71.1 artikuluan jasota bezala, hamar eguneko
epea emango zaio atzemandako akatsak konpontzeko. Eta ohartaraziko zaio epea igarota
horrelakorik egin gabe, eskariari uko egin diola ulertuko dela, Lege horretako 42.1 artikuluan
aurreikusitako moduan.

Aurkeztutako eskaera egoki ebaluatu eta erabaki ahal izateko beharrezkotzat jotzen duen behar beste
dokumentu eta informazio osagarri eskatu ahal izango die Udalak eskatzaileei.

9. artikulua: DIRU LAGUNTZAK EMATEKO PROZEDURA:

Diru-laguntzei buruzko azaroaren 17ko 38/2003 Lege Orokorreko 22.2 artikuluan ezarritakoaren
arabera, oinarri hauetako laguntzak ebaluazio bakoiztu erregimenean emango dira, Eskoriatzan, inor
baztertu gabe, merkataritza eta ostalaritza sustatu eta dinamizatu gura duten laguntza hauek izaera
berezia baitute.

Norgehiagoka prozedura batean ez dago aukerarik alderatutako baloraziorik egiteko aurkeztutako
eskaeren artean, eta, aurrekontu kontsignazioarena ez bada, beraien artean ezin da beste harreman
elementurik ezarri. Diru laguntzak emateko prozedura ofizioz hasiko da, Gipuzkoako Aldizkari
Ofizialean argitaratuko den alkate erabakiz onartutako deialdiaren bidez.

10. artikulua: AURREKONTU KREDITUA.

Aurrekontu esleipena bi mila eurokoa (2.000,00€) izango da, eta 2022ko honako aurrekontu-
aplikazioaren kargura finantzatuko da: 0500.471.431.00.01

Deialdi honetan finkatutako oinarrien arabera emango den diru laguntzen zenbateko osoa ezingo da
izan aurrekontuan aurreikusitako zenbatekoarena baino handiagoa. Hala ere, indarrean dagoen
legediak aurreikusten dituen kreditu aldaketa eta kreditu loturak egin ahal izango dira aurrekontuko
zenbatekoa aldatzeko.

11. artikulua: DIRU LAGUNTZEN ZENBATEKOA.

Oinarrietako baldintza guztiak betetzen dituztelako onartutako eskaeren artean banaketa
proportzionala egingo da eskaera bakoitzak egiaztatutako gastua kontuan izanda.

Diru laguntzak ezingo du inolaz ere gainditu egiaztatutako gastuaren % 100a.

12. artikulua: PROZEDURA AGINTZEKO ETA INSTRUITZEKO ORGANO ESKUDUNAK.

ul

Diru laguntzetarako deialdia egitea Alkate-Udalburuari dagokio, eta berak hartutako erabakia
Gipuzkoako Aldizkari Ofizialean argitaratuko da.

Diru laguntzak emateko prozedura instruitzea Garapen Ekonomiko Jasangarria batzordeari dagokio,
eta erabaki proposamena egiteko datuak zehazteko, horiek ezagutzeko eta egiaztatzeko egoki
iritzitako behar besteko jarduketak egingo ditu ofizioz.

Instrukzio fasea hasteko, merkataritza arloko teknikariak diru laguntza eskaeraren aurre ebaluazioa
egingo du: eskatzaileak diru laguntzaren onuradun izateko ezarritako baldintzak betetzen dituela eta
aurkeztutako dokumentazioa osoa eta zuzena dela egiaztatzea.

Teknikariak eskaerei buruzko balorazio txostena egingo du.

Eskaerak ebaluatuta, prozedura erabakitzeko proposamena Garapen Ekonomiko Jasangarria
batzorde informatzaileak egingo du, eta erabakia hartzeko organo eskudunari bidaliko zaio.

13. artikulua: DIRU LAGUNTZA EMATEKO ERABAKIA.
Oinarri hauetan aurreikusitako diru laguntzak erabakitzeko organo eskuduna Alkatea da.

Orokorrean, dagokion erabakiak hartu eta horiek argitaratu edo jakinarazteko gehieneko epea hiru
hilabetekoa izango da. Epe hori eskaerak aurkezteko epea amaitzen den biharamunetik hasiko da
kontatzen.

Edozein modutan ere, epea igaroz gero erabakia jakinarazi edo argitaratu gabe, eskaera
administrazio-isiltasunez ezetsi dela ulertu beharko da. Erabakiak administrazio bidea agortzen du.

Prozeduraren erabakia interesdunei jakinaraziko zaie, azaroaren 26ko 30/1992 Legeko 58. artikuluan
ezarritakoaren arabera; eta jakinarazpena aipatutako legeko 59. artikuluko xedapenetan ezarritako
moduan egingo da. Hori guztiori, emandako diru laguntzak Eskoriatzako Udalaren webgunean
argitaratzearen kaltetan gabe.

14. artikulua: DIRU LAGUNTZAK ORDAINTZEA.

Diru laguntza emateko ordainketa bakarra egingo da, gastua egin dela eta betebeharrak bete direla
egiaztatutakoan, eta dagokion organoak horrela agindutakoan.

15. artikulua: DIRU LAGUNTZAK ITZULTZEA.

Onuradunak oinarri orokor hauetan, oinarri zehatzetan eta aplikagarri den gainerako araudian
ezarritako edozein eskakizun edo betebehar ez betetzeak diru laguntza jasotzeko eskubidea erabat
edo partzialki galdutzat jotzeko aitorpena ekarriko du, eta baita diru laguntza osorik edo partzialki,
dagozkion berandutze interesekin batera, itzultzeko betebeharra ere.

Ez betetze horiek mailakatzeko proportzionaltasun irizpideak erabiliko dira, diruz lagundutako jarduera
guztietatik egindakoaren eta jasotako diruaren arabera kalkulatuko direnak.

16. artikulua: OINARRIAK INTERPRETATZEA.

Oinarri hauek interpretatzerakoan, aplikatzerakoan edo horien ondorioetarako zalantzarik izanez gero,
Alkateak erabakiko du, Garapen Ekonomiko Jasangarria batzorde informatzaileak aurrez txostena
eginda hala badagokio.

17. artikulua: GARAPENA ETA EXEKUZIOA.

Oinarri hauek exekutatu ahal izateko behar beste erabaki hartzeko ahalmena ematen zaio Alkate-
Udalburuari.

18. artikulua: INDARREAN JARTZEA.

Oinarri hauek Gipuzkoako Aldizkari Ofizialean argitaratzen den egunaren biharamunean izango dira
indarrean.

